SOLÈMINIS: 50 borsas de istùdiu

Su Cumunu de Solèminis donat 50 borsas de istùdiu a is istudentis chi ant acabbau s'annu scolàsticu 2011/2012 cun profetu mannu.
17/12/2012 12:23 - Su bandu est indiritzau a is istudentis de sa scola secondària de primu e segundu gradu.
Sa scadèntzia po presentai is domandas est su 30 de gennarxu de su 2013.
Po ndi sciri de prus podeis andai a custu indiritzu:

[Origini: Cumunu de Solèminis]

DOLIANOVA: Su casu de brebei Clà fatu de Argiolas

Su Cumunu de Dolianova fait sciri ca... (intra e sighi a ligi)



07/01/2013 13:06 - SU CUMUNU DE DOLIANOVA
ASSESSORAU A IS ATIVIDADIS PRODUTIVAS

fait sciri a totus ca

una ricerca fata de su Dipartimentu po is Iscèntzias Biomèdicas de s'Universidadi de Casteddu, cun sa ASL 8, su Brotzu e s'Universidadi de Pisa, impari a s'Indùstria Caseària Argiolas de Dolianova at analizau unu casu “speciali” de brebei.

Custu trabballu est istètiu publicau in su giornali inglesu BRITISH JOURNAL OF NUTRITION de Cambridge.

S'istùdiu de is ricercadoris de su Dipartimentu at amostau ca su casu de brebei, fatu cun su lati chi nd'arribbat de allevamentus chi sighint unus cantu critèrius, no fait artziai sa cantidadi de colesterolu, ma antzis podit agiudai a dda fai abasciai. Duncas su casu de brebei podit intrai in sa dieta de is chi sunfrint de colesterolu artu.

Papendi su casu de brebei Clà (cun àcidu linolèicu coniugau), s'atzioni metabòlica de is chi funt ipercolesterolèmicus at cumentzau a andai beni e su colesteròlu “malu” s'est abasciau.

Su casu de brebei Clà ddu fait sa sienda Argiolas, in Dolianova.

Is calidadis nutritzionalis de su casu de brebei, cun Clà naturali, dd'as ant provadas in su 2011 apitzu de 40 personas, chi sunfriant de colesterolu artu e fiant grassus. Sa dieta e su stili de vida de custas personas, chi po 21 diis ingurtiant dònnia dì 90 grammus de casu, no ddus ant cambiaus. S'ùnicu obligu fiat de papai su casu Clà.

A s'acabbada, is ricercadoris ant biu ca su colesterolu fiat abasciau de su 7 po centu, mentras is atrus paràmetrus fiant abarraus ogualis.

Su Clà est unu àcidu grassu essentziali chi fait parti de su grupu de is Omega 6. Naturali a su centu po centu, arricu de calidadis chi faint beni a s'organismu, est unu antiossidanti chi strobbat s'atzioni de is radicalis lìbberus e chi pratzit mellus su grassu in su corpus. Chentza de fragu e sabori no cambiat is propiedadis organolèticas de su casu chi aguantat su sabori suu chi connosceus.

SÈTIMU: inditus po su Centru de Sperimentatzioni in Cùcuru Nuraxi

Ligei s'avisu pùblicu de su Cumunu de Sètimu in contu de vìsitas a s'Arca del Tempo.
30/01/2013 12:09 - CUMUNU DE SÈTIMU
Provìntzia de Casteddu
ÀREA SÒCIU-CULTURALI
Servìtziu Istrutzioni Pùblica, Cultura, Spetàculu e Sport

AVISU PÙBLICU

SI FAIT SCIRI CA IS VÌSITAS A SA STRUTURA “L'ARCA DEL TEMPO”, CENTRU DE SPERIMENTATZIONI DIDÀTICA E DIVULGATIVA IN SU PARCU ARCHIOLÒGICU DE CÙCURU NURAXI, S'ANT A FAI, SEMPRI CHI NO NCI SIANT ÀTERAS DISPOSITZIONIS, SCETI A PUSTIS DE PRENOTATZIONI IN IS UFÌTZIUS CUMUNALIS.
(NÙMERUS DE TELÈFUNU: 070-7691251 / 070-7691216)

[Origini: Cumunu de Sètimu]
SOLÈMINIS: pagamentus librus po scola. Annu 2012/2013

Ligei s'avisu de su Cumunu de Solèminis in contu de pagamentus po is ispesas fatas po is librus de scola.



06/02/2013 09:33 - Si fait isciri ca is pagamentus a is istudentis de sa scola segundària de I e II gradu po is librus de scola, po s'annu 2012/2013, funt a dispositzioni in s'agentzia de su Bancu de Sardìnnia de Solèminis.

